
				एतत् पृष्ठम् परिष्कृतम् अस्ति
( १८३ )



दुःशासनेन व्यवधूयमाना ।

ह्रीमत्यमर्षेण च दह्यमाना

शनैरिदं वाक्यमुवाच कृष्णा ॥ ४७ ॥




द्रौपद्युवाच-



इमे सभायामुपनीतशास्त्राः

क्रियावन्तः सर्व एवेन्द्रकल्पाः ।

गुरुस्थाना गुरवश्चैव सर्वे

तेषामग्रे नोत्सहे स्थातुमेवम् ॥ ४८ ॥

नृशंसकर्मंस्त्वमनार्यवृत्त

मा मा विवस्त्रां कुरु मा विकार्षीः ।

न मर्षयेयुस्तव राजपुत्राः

सेन्द्रापि देवा यदि ते सहायाः ॥ ४९ ॥

धर्मे स्थितो धर्मसुतो महात्मा

धर्मश्च सूक्ष्मो निपुणोपलक्ष्यः ।

वाचापि भर्तुः परमाणुमात्र-

मिच्छामि दोषं न गुणान्विसृज्य ॥ ५० ॥

इदं त्वकार्ये कुरुवीरमध्ये

रजस्वलां यत्परिकर्षसे माम् ।

न चापि कश्चित्कुरुतेऽत्र कुत्सां

ध्रुवं तवेदं मतमभ्युपेतः ॥ ५१ ॥

घिगस्तु नष्टः खलु भारतानां

धर्मस्तथा क्षत्रविदां च वृत्तम् ।

यत्र ह्यतीतां कुरुधर्मवेलां

प्रेक्षन्ति सर्वे कुरवः सभायाम् ॥ ५२ ॥

द्रोणस्य भीष्मस्य च नास्ति सत्त्वं

क्षत्तुस्तैथवास्य महात्मनोपि ।

